
ADEGA, (Asociacién para a Defensa Ecoloxica de Galiza), con domicilio a efeitos de
notificacion na Travesa dos Basquifios, 9, baixo, 15704 Santiago de Compostela, no seu
nome e en representacion desta entidade, apresenta ao PLANO HIDROLOXICO DA
DEMARCACION HIDROGRAFICA MINO-SIL, as seguintes,

ALEGACIONS

1. Aspectos xerais da planificacién hidroloxica:

1.1 Baseandonos nos criterios e indicadores contidos na Directiva Marco da Auga (en
diante DMA) o Plano Hidroldxico (en diante PH), coa fin de garantir o bo estado das
masas de auga superficiais, deberia incluir para cada subsistema fluvial, os seguintes
instrumentos de planificacion:
a) Un Plano de Restauracion dos ecosistemas fluviais e masas de auga
superficiais no que atinxe aos indicadores de calidade hidromorfoléxicos, fisico-
quimicos e bioloxicos, coa fin de devolver o bo estado ecoldxico 4s masas de
auga con graves alteracions.



No caso dos cursos fluviais, este plano de restauracion incidira tamén na
recuperacion do réxime hidroléxico natural e da continuidade do rfo, eliminando
os obstaculos para permitir que as especies acudticas migratorias teflan acceso a
toda a bacia hidrografica, ou cando menos a unha parte significativa desta. A
este respeito, no PH alén de inventariar os obstaculos por tipoloxia, usos e grao
de atranco, deberiase establecer como obxectivo acadar a maéxima
permeabilidade en todos os rios.

b) Un Plano de Mellora Integral dos ecosistemas fluviais orientado & prevencion
da contaminacion difusa provinte das actividades agrogandeiras. Nas zonas con
alta incidencia destas actividades € fundamental a criazén de bandas de
proteccién e amortecemento da escorrentia nas beiras dos rios, mediante a
implantacion de filtros verdes que prevefian no posibel as afeccions causadas
pola contaminacion difusa provinte destas actividades.

¢) Un Plano de Restauracién de Humidais e de restauracion hidroloxico-forestal
das bacias, orientado a minimizar os riscos e afecciéns dos incendios forestais,
optando por soluciéns que minimicen os arrastres e perdas de solo, contriblan a
regular de forma natural as enchentes e garantan a recarga natural dos de
acuiferos.

d) Un Plano de Saneamento dos cursos fluviais e masas de auga superficiais para
conquerir depuracién integral das verteduras urbanas e industriais, potenciando
as alternativas de tipo natural (zonas humidas construidas, filtros verdes e outras
tecnoloxias brandas, descentralizadas e¢ de baixo consumo) sobre os sistemas
centralizados. Neste plano deberiase prestar atencién prioritaria 4 prevencion da
contaminacién en orixe en relacién ao tratamento, fomentando tamén unha
reutilizacién da augas mais intensa. Neste senso, os obxectivos de reutilizacion e
os investimentos asociados (0,07 millons de €) son claramente insuficientes.

1.2 Alén disto, a rede de vixilancia e control do estado ecoldxico dos rios deberd
ampliarse significativamente, seguindo as recomendaciéns da DMA e contando coas
diferentes equipas ¢ estacions de investigacion existentes en Galiza e coa colaboracion
dos proxectos de voluntariado ambiental nos que participacion activa da cidadania serve
como elemento de vixilancia e disuasion.

1.3 Asemade, debera ser unha prioridade deste PH a realizacion do deslinde do Dominio
Pablico Hidraulico (en diante DPH) para evitar a ocupacién das zonas humidas e
chairas de inundacion por actividades lesivas e incompatibeis co mantemento das stas
funciéns ecosociais, e para permitir desenvolver as necesarias medidas de proteccién e
recuperacién ambiental, rematando co actual estado de improvisacién e inseguridade
xuridica.

2. Concesions hidraulicas e aproveitamentos hidroeléctricos:

2.1 O PH deberia declarar aos rios galegos da sia competencia como zonas libres de
novos aproveitamentos hidroeléctricos, xa que estes son os responsabeis das principais
afeccions aos rios e da deterioracién do seu estado ecoldxico, consonte as analises e
conclusidns do propio PH, e o recolido no Preambulo da Lei 5/2006, do 30 de xufio,
para a proteccion, a conservacion € a mellora dos rios galegos.



2.2 En consecuencia, o PH deberia incorporar no seu apartado normativo a paralizacion
da concesion de novos aproveitamentos hidroeléctricos acordada pole Parlamento de
Galiza. Asemade, os novos aproveitamentos e modificacidns dos existentes actualmente
en tramitacion, decaeran tras a aprobacion do PH.

2.3 Iniciar os expedientes de caducidade, revisién ou rescate dos dereitos concesionais
daqueles aproveitamentos que incidan na deterioraciéon do bo estado ecoloxico das
masas de auga e impidan a consecucion en prazo dos obxectivos fixados pola DMA. A
finalidade debera ser restaurar as masas de auga ao seu estado natural, incluindo se fose
necesario o desmantelamento das infraestruturas hidraulicas. '

2.4 Para as novas concesidns (p. ex. captacions agricolas, industriais ¢ urbanas,
aproveitamentos acuicolas) a administracion hidraulica establecerd un procedemento de
autorizacion en base a créditos, de xeito que cando aconteza un nimero determinado de
incumprimentos ou non conformidades coas condicidns concesionais que esgote ditos
créditos, resultard a caducidade de oficio por parte do organismo xestor.

2.5 Todas as concesiéns deberan axustarse periddicamente aos avanzos cientificos,
adaptindose 4s millores técnicas posibeis, sen xerar dereito algin a indemnizacion polo
cumprimento desta obriga, Asemade, tanto as actuais como as futuras concesiéns
deberan garantir mediante avais financeiros o cumprimento das obrigas de reposicion do
dominio ptblico que conleve a extincion da concesion.

3. Usos ¢ demandas da auga:

3.1. As diferentes actuacidéns relacionadas coa auga € os rios basearanse nos principios
de xestion da demanda, recuperacidn de custos e consideracion da auga e 0s rios como
un activo ecosocial. En consecuencia deberdn establecerse dotacidons de recurso de
referenza, atendendo a criterios de dispoiiibilidade, eficiencia e racionalidade no uso, e
compatibilidade cos obxectivos ambientais de non deterioracién e recuperacion do bo
estado das augas. En todo caso as dotacions de referenza seran aquelas que garantan a
satisfaccién das necesidades basicas das persoas, non superando os 150 I/hab e dia para
usos domésticos urbanos, ou as que deriven da aplicacién das mellores tecnoloxias
dispofiibeis no referido aos usos agrogandeiro e industrial. A este respecto, non se
autorizaran concesions, captaciéns de recurso, verteduras ou calisquer outro uso que
supere as dotacions de referenza ou poida causar efectos negativos no medio fluvial.

3.2 A xerarquia de usos proposta neste PH estd distorsionada no tocante 4 preferenza
destes. Entendemos que os aproveitamentos hidroeléctricos, dada a stia alta incidencia
na degradacién da calidade ecoloxica dos rios non deberian antepofierse a outros,
particularmente aos ecosociais (mantemento do equilibrio dos ecosistemas,
amortecemento dos efectos do cambio climatico, usos recreativos, culturais, etc.) que
benefician a toda a sociedade e tefien maior potencial para xerar valor engadido e
emprego.

3.3 Portanto, coerencia coas directrices da DMA ¢ as esixencias de proteccion e
conservacion do recurso e o ecosistema {que ten como punto de partida, mais non
suficiente, o caudal ecoldéxico) e atendendo & particular situacién das bacias galegas,



sobreexplotadas e degradadas polos aproveitamentos hidroeléctricos, popofiemos a
seguinte orde de preferenza de usos no PHGC:

-Abastecemento da poboacion.

-Usos ambientais.

-Usos agrarios e agrogandeiros.

-Usos industriais agas producién de enerxia eléctrica.
-Usos recreativos e culturais.

-Usos acuicolas.

-Navegacion e transporte acuatico.

-Usos relacionados coa produccion de enerxia eléetrica.
-Outros aproveitamentos.

3.4 Usos mineiros. No artigo 51.1 da Normativa, deberiase eliminar a referenza 4
“xustificaciéon motivada” para a ocupacidén do DPH por parte das actividades mineiras.
Consonte a isto, a minarfa a ceo aberto non debera desenvolverse en ningun caso dentro
do DPH e a zona de policia de augas. Asemade, no punto 2 deste mesmo artigo,
deberianse eliminar as referenzas 4 autorizacion “‘excepcional” de vertedoiros e
entulleiras no DPH e zona de policia, de xeito que en ninguin caso permitase a
ocupacion destas areas polas verteduras e materiais procedentes da actividade mineira,

3.5. Usos agricolas. En zonas cun consumo intensivo de auga destinada a regadio nas
que se produce un déficit de auga superficial e subterrdnea para satisfacer as fortes
demandas agrarias (por exemplo na bacia d’A Limia), o PH deberia propofier, alén de
medidas de modernizacion de regas, xestion do consumo € similares, a limitacion
daqueles cultivos ou acticvidades agrogandeiras mais demandantes de auga.

4, Caudais ecoloxicos:

4.1 O réxime dos novos caudais ecoloxicos deberd atender aos requerimentos da DMA,
estar definido especificamente para cada sistema fluviale como minimo incluir:
a) Determinacién dos caudais minimos que deben ser superados, € a sia
temporalizacién. :
b) Determinacion dos caudais maximos que non deben ser superados, ¢ a sua
temporalizacion.
¢) Determinacién dos caudais de enchente, avenida habitual ou xerador de leito
augas abaixo das infraestruturas de regulamento.
d) Taxa de cambio méxima, augas abaixo das infraestruturas de regulamento.

4.2 Todas as concesions existentes deberan adaptarse aos novos caudais ecoloxicos
establecidos especificamente para cada sistema fluvial en base 4s novas determinacions
que incorporen as directrices da DMA denantes de 2015.

4.3 A administracion vixiard o cumprimento dos caudais ecoldxicos establecidos para
cada aproveitamento através de sistemas de control e verificacidn con cargo ao
concesionario. Os datos resultantes das medicidns terdn caracter piblico e o acceso sera
libre e gratuito, por canto o concesionario realiza un uso privativo dun recurso publico.



O incumprimento dos caudais ecoloxicos carrexard de oficio a declaracion de
caducidade da concesion.

5. Zonas humidas de interese natural e a protecciéon integral dos ecosistemas
hitmidos:

5.1 A proposta de declarar 7 masas de auga como Reservas Naturais Fluviais contida
neste PH ¢ manifestamente insuficiente atendendo ao numero, diversidade e
representatividade das masas de auga na demarcacién. Xa no primeiro inventario dos
humidais galegos presentado pola administracién en 2007, superdbanse os 1100. Por
is0, 0s espazos humidos protexidos debaran abranguer, alén dos cursos fluviais € augas
libres, outros hébitats coa consideracién de humidal (por exemplo as turbeiras) asi como
os bosques de cabeceira ¢ ribeira, polo seu papel regulador da recarga. As reservas
naturais fluviais e os hunidais protexidos xestionarianse cos mesmos criterios que 0s
espazos integrados na Rede Natura 2000, isto ¢, mediante a redaccién dun Plano
Director € de Planos de Conservacion/Xestién e cod participacion publica através de
organismos especificos.

52 O PH elaborard un documento de referenza que catalogue ¢ cuantifique a
biodiversidade fluvial, con vistas eo desenvolvemento de estratexias de conservacion e
planos de recuperacion dos ecosistemas acudticos. Asemade, as especies ameazadas
vencelladas 4s masas de auga e os organismos exéticos e invasores serdn obxecto de
planos de conservacion/recuperacion e control/erradicacion, respectivamente. Neste
senso, 0 PH deberia contemplar a posta en marcha, en colaboracion coa administracion
ambiental galega, daqueles planos de xestién (conservacién/recuperacion) das especies
amezadas xa rematados, en fase de redaccion ou licitados, para os seguintes taxons
vencellados aos humidais e aos seus hdbitats: auganeira (Galemys pyrenaicus),
escribenta das canaveiras (Emberiza schoeniclus subsp. lusitanica); salamantiga
rabilonga (Chiolglossa lusitanica), estroza (Hyla arborea); sapo de esporénns
(Pelobates cultripes); ra patilonga (Rana iberica); ra vermella (Rana temporaria subsp.
parvipalmata), esgonzo ibérico (Chalcides bedriagai), mexilén de rio (Margaritifera
margaritifera) e caranguexo de rfo autéctono (Austropotamobius pallipes).

6. Participacion cidada, educacion e voluntariado ambiental

6.1 O PH deber4 contar un plano de Educacion Ambiental (en diante EA) relacionado
cos usos doméstico, industrial e agrogandeiro de auga, priorizando a reducion no
consumo de auga e a prevencion da contaminacién, dacordo coas lifias ¢ pautas
definidas na Estratexia Galega de Educaciéon Ambiental (EGEA), co obxectivo final de
contribuir acadar unha nova cultura da auga.

6.2 O PHGC debera incluir un Plano de Voluntariado Ambiental en rios, para favorecer
a participacion activa da cidadania na conservacion e mellora dos ecosistemas fluviais.

"6.3. Tamén no tocante 4 EA, prestarase atencion & problemética das especies invasoras,
elaborando un plan de concienciacion dirixido tanto ao publico en xeral como a sectores
chave, entre 0s que se atopan o turismo, comercio, transporte, etc.



6.4 A administracion hidraulica garantira a participacion efectiva da cidadania tanto nos
procesos de elaboracién dos planos hidroloxicos, de bacia e sectoriais relacionados coa
xestion da auga, como nos procesos de autorizacién de cada infraestructura, plano,
programa ou proxecto. Arbitraranse vias para a participacion efectiva das poboacidns
locais na toma de decision sobre proxectos que afecten ao seu territorio, incluido o
dereito a referendo.

7. Planificacion economica e orzamentos:

7.1. Todos os planos, instrumentos de planificacién e xestion hidroléxica e medidas
propostas nos apartados anteriores deberan contar cunha partida orzamentaria propia e
unha memoria econémica que detalle e temporalice os investimentos, incluido o
financiamento da extincion ou recuperacion das concesidns responsabeis de graves
alteracions en moitos sistemas fluviais e que non poidan conquerirse mediante
expedientes de caducidade.

7.2 O deslinde do PH debera contar cunha partida orzamentaria propia e unha axeitada
temporalizacién de xeito que esté completado no horizonte de aplicacion da DMA.

7.3 Tanto o Plano de Educacién Ambiental como o de Voluntariado Ambiental
propostos nos puntos 6.1 e 6.2 deberian contar cun orzamento moi superior ao
cuantificado no PH baixo o epigrafe xeral de “actuacions de educacion ambiental e
volunatriado™: apenas 0,97 milléns de € para o periodo 2011-2015, un 0,15 % dos
investimentos totais (612 M€) no apartado dos custos ambientais. Propofiemos como
cifra de referenza para as actuacions de voluntariado ¢ EA o 0,7% do total dos
investimentos neste apartado.

Por todo o anteriormente exposto, ADEGA SOLICITA que se teflan en conta as
alegacions apresentadas na redacciéon definitiva do PLANO HIDROLOXICO DA
DEMARCACION HIDROGRAFICA MINO-SIL.

Santiago de Compostela, 14 de xufio de 2011

SR. PRESIDENTE DA CONFEDERA CION HIDROGRAFICA MINO-SIL





